
Le kombokatoorya internasyonaala’ ku je’ebel ti’ tuláakal le máaxo’ob taak u ts’áaiko’ob k’ajóoltbil 

proyeektos ku meetiko’ob u k’e’exel le séerbisyos edukatiiboso’ ti’al u béeytal u táakpajal je’en máaxe’, 

ts’okole’ ma’ u konformaartikubajo’ob chéen yéetel u tseliko’ob le ba’alob je’esik le wíiniko’ob yaan 

diskapasidaades ti’ob ichil le sisteema edukatiiboo’. Ik k’áat ik péeks tuláakal le intelijeensya je’el u 

béeytal u tukultik jump’éel yóok’ol kaab, tu’ux apaarte u k’uchul ti’ tuláakal wíinike’, ka’ béeychajak u 

táakpajal je’en máaxe’: jump’éel yóok’ol kaab ka’ u tukulte’ le diskapasidaado’ ma’ chéen jump’éel ba’al 

ku afektaartik tuláakal wíiniki’, k’a’abet u yila’al bey jump’éel nu’ukul ti’al u meeta’al le túumben 

meyajo’, tu’ux yaan le kreatibidaad yéetel le inobasyoono’, tu’ux yaan ya’ab ba’al ik kani’. Le 

laboratooryoo’ jump’éel nu’ukul ti’al u yu’ubik je’en ba’axe’ tu’ux je’el u páajtal ik kanik múuch’ 

kuxtale’ yéetel u yáantik kaajalo’ob yaan ti’ob u páajtalil u meetiko’ob le meyajo’.  



Yaan u yéeya’al 10 u p’éelel proyeektos kun meetbil u prototiiposil bey diseenyos ku táakbesik je’en 

máaxe’, bey tu’ux ka’ yanchajak múuch’ meyaje’, afektiibo yéetel je’ek’ab ti’ je’en máaxe’. Ichil u 

ekiiposil le meyajo’, yaan u táakpajal u promotooresili’ yéetel 8 juntúulul kolaboradoores ichil kaada 

proyeekto, beyxan, yaan u yáantalo’ob tumen wíiniko’ob espesyalisaados, yéetel tumen le medyadoores 

kun t’ambilo’obo’.  

U KALENDAARYOIL 

U je’epajal u kombokatooryail le proyeektoso’: 4 ti’ febrero te’ 2018a’  

U k’áalal u kombokatooryail le proyeektoso’: 4 ti’ maarso te’ 2018a’  

U ts’áabal k’ajóotbil máakalmáak proyeektosil yéeya’abij: 11 ti’ maarso te’ 2018a’  

U je’epajal le kombokatoorya ti’ kolaboradooreso’: 11 ti’ maarso te’ 2018a’ 

U k’áalal le kombokatoorya ti’ le kolaboradooreso’: 1 ti’ áabril te’ 2018a’ 

U ts’áabal k’ajóotbil máakalmáak kolaboradooresil yéeya’abo’ob: 15 ti’ áabril te’ 2018a’  

Ba’ax k’iin u tayeril ti’al u meeta’al le prototiiposo’: ku káajal 27 ti’ maayo ku ts’o’okol 1º ti’ juunyo te’ 

2018a’ 

LE DIBERSIDAADO’ U MUUK’IL LE TÚUMBEN MEYAJO’  

  

Le dibersidaado’ jump’éel ba’al ku táakpajal ich ik kuxtal je’en bix wíinikilo’ona’ ts’okole’, 

chéen ja’ali’ ka’ ik il le ba’alo’ob jela’an ti’ to’ono’, je’el u béeytal ik kompartiirtik yéetel ik k’ajóoltik 

ujeel foormas bix je’el ik biskikbaj chéen tik juunikbae’ wa yéetel ujeel wíiniko’ob. Tik láakale’ je’el u 

béeytal ik kanik ik ts’áaj u muuk’ ik óole’ yéetel ka’ p’áatko’on kreatiibos ts’okole’, beyilo’ je’el xan u 

béeytal ik p’áatal empaatikosile’ yéetel ka’ ik kan ik áant ik wéet winkij, tumen k’a’abet ik na’atike’, ti’al 

u béeytal ik biskikbaj utsile’, k’a’abet ik paaklan u’uykikbaj yéetel ka’ ik k’am utsil ik wéet winkij. U 

ch’a’núukta’al le dibersidaad bey u muuk’ le túumben meyajo’obo’ jump’éel nu’ukul ku ts’áaik u 

muuk’ le wíiniko’ob, je’en bix to’one’, taak u k’exiko’ob le sosyedaada’ ts’okole’ leti’ le bej k’a’abet ik 

xíimbaltik ti’al ik meetik u táakpajal wíiniko’ob je’en tu’uxe’.  

U Organisasyoonil Mundyal le Sáaludo’ (Infoorme Mundyal yo’osal le Diskapasidaad 2011o’), 

ku ye’esike’ maas ti’ jump’éel biyon u túulul wíinik yaan yóok’ol le kaaba’, yaan jump’éel diskapasidaad 

ti’ob, le je’ela’ u 15% tuláakal le wíiniko’ob yano’ob yóok’ol le lu’uma’. Tuláakal le wíiniko’oba’ ku 



meetik ik e’esik ba’axten k’a’abet u meeta’al poliitikas, praaktikas yéetel protokoolos ka’ u táakbeso’ob 

tuláakal wíiniki’ yéetel ka’ u ch’anúukto’ob le diskapasidaad yéetel u enfookeil le Dereechos 

Umaanoso’.   

 Kex ma’ chéen leti’ le wíiniko’ob yaan ti’ob diskapasidaad ku náachkunta’alo’ob yéetel ku 

diskriminaarta’alo’obo’, ku táakpajalo’ob ichil le wíiniko’ob yano’ob ichil jump’éel sisteema edukatiibo 

meeta’an ti’al u paaklan ka’ansa’al paalalo’ob yéetel táankelemo’ob jejeláas nesesidaades yaan ti’obo’. 

K’a’abet ik p’atik praaktikas yéetel poliitikas normalisadooras mixtáan u cha’ik u 

desarroyaartikubajo’ob uts. Le ken promobeerta’ak le paaklan kuxtal desde le dibersidaado’, ujeel le 

wíiniko’ob ku bin u kaambalo’obo’ ma’ chéen táan u meetiko’ob ma’alob syudadaanosi’, táan xan u 

áantajo’ob ti’al u tukulta’al bix ujeel foormasil je’el u meeta’al le demokraasyao’. Le wíiniko’ob yaan 

diskapasidaad ti’obo’ ma chéen u déerechoso’ob yaan u reklamaarto’obi’, yaan xan déerecho ti’ob ti’al 

u táakpajalo’ob ichil le wíiniko’ob ku promobeertiko’ob u kultuurail u táakbesa’al wíiniko’ob je’en 

tu’uxe’, tu’ux ka’ káaj u meeta’al le ba’alo’ob garantisaartik u byenestaaro’obo’.   

¿MÁAXO’OB JE’EL U PÁAJTAL U TÁAKPAJALO’OBE’?  

Le laboratooryoa’ meeta’ab yéetel u tuukulil u meeta’al bey jump’éel kúuchil tu’ux ku meeta’al 

eksperimentasyoone’ yéetel u much’ikubajo’ob jejeláas wíiniko’ob. Je’el u páajtal u táakpajal je’en 

máaxe’: wíiniko’ob yaan diskapasidaad ti’ob, fáamilyas, edukadoores, xoknáalo’ob yéetel 

profesyoniistas je’en ba’ax níibelil yéetel meyaj u yoojel u meeto’obe’, tuláakalo’obe’ syudadaanos, bey 

u k’áato’ob táakpajal ichil u eksperimeentoil le múuch’ kaambala’. 

BA’AX PROYEEKTOSIL JE’EL U PÁAJTAL U YOOKOLE’  

Ichil le kombokatooryaa’ je’el u béeytal u yookol proyeektos bey ka’ u meet u k’e’exel le séerbisyos 

edukatiiboso’, tu’ux ka’ meeta’ak objeetos, séerbisyos protokoolos, dispositiibos wa platafoormas, ka’ u 

kaxto’ob jejeláas foormas ti’al u tse’elel le ba’alo’ob je’esik u máan, u kaambal wa u táakpajal le 

wíiniko’ob yaan diskapasidaad ti’ob ichil le meyajo’ob ku meeta’al te’ yóok’ol kaaba’, beyxan le 

kúuchilo’ob artiistikas wa perfoormans ku ye’esiko’ob le ba’alo’ob ku ts’áaiko’ob le wíiniko’ob tu 

koontra le wíiniko’ob yaan diskapasidaades ti’obo’.  



Le ba’ax ku k’áata’al te’ kombokatooryaa’ eske le proyeektoso’ ka u yusáarto’ob wa ka’ u meeto’ob 

teknolojiiyas de sooftwer yéetel jaardwer je’en bixe’; ka’ u meeto’ob u yantal daatos estandariisados 

yéetel je’ek’abo’ob; ka’ u yusáarto’ob metodolojiiyas yéetel dinaamikas ku táakpajalo’ob ichil le “meet 

tik éetel” (Do-It-With-Others, DIWO) wa ichil le paaklan kaambalo’ (P2P), ka’ je’ets’ko’ob ti’al u 

meeta’al identifikasyoon, u ts’áabal k’ajóotbil yéetel u meeta’al u reedesil paaklan áantaj yéetel le 

tuukulo’ob yaan ti’ob le wíiniko’obo’, ichil le edukasyoon inklusiibao’.   

Yaan u baloraarta’al le proyeektos bey táan u yusáartiko’ob teknolojiiyas sosyaalese’ yéetel bey táan u 

reskataartiko’ob teeknikas tradisyoonales wa tuukulo’ob lokaales ma’ ko’ojtak ti’al u náajaltik le ba’ax u 

k’áato’obo’. Beyxan, yaan u baloraarta’al le proyeektos ku táakbesiko’ob u enfookeil jeenero ichil u 

meyajo’obo’.   

BA’AXO’OB KU TÁAKPAJAL ICHIL LE MEYAJO’ 

! Tuukulo’ob ku bin u k’ajóolta’alo’ob: sabeeres ansestraales, sabeeres populaares, sabeeres 

konserniidos, sabeeres bala’antako’ob. 

! U promeesail le medyasyoono’: ik kanik ik u’ubik ik éet winkil, ik kaambal ti’ le ba’alo’ob ma’ 

keetelo’obo’, ik kanik ik kanáantikbaj, ik ilik le probleemas bey jump’éel oportunidaado’, yéetel le 

paaklan meyajo’. 

! Ik meetik jump’éel kajtal ku kaambal: ka kaambanak yéetel le ba’alo’ob ma’ chéen ch’a’abilo’obo’, 

u yantal kúuchilo’ob autojestiibos, eksperyeensyas kulturaales yéetel kapitaal sosyal. 

! Ma’ u yantal ba’al je’esik le kaambalo’. Le kaaye te’ eskweelao’, le eskweela te’ kaayeo’. 

! U meeta’al ensamblaajes, dispositiibos, repositooryos, baases de daatos yéetel aplikasyoones ku 

yiliko’ob le kaansaj bey jump’éel bej je’ek’ab ti’al u meeta’al le jejeláas kaambalo’ yéetel le paaklan 

áantajo’.  

! U meyaj le biblyoteekas bey u laboratooryosil kaambalo’ yéetel tu’ux ku k’exik u tuukul le 

wíiniko’obo’.  

! Le unibersidaadeso’obo’ k’a’abet u ts’áaiko’ob u muuk’ yéetel yáax leti’ob k’a’abet u meyáajtik u 

poliitikasil le inklusyoono’.  

! U meeta’al jump’éel sosyeedad bey u yoojel ba’ax u k’a’abet u meete’ yéetel bey u yoojel u 

organisaartubae’: kik kanik ik táakbesaj, wa táan ik táakbesaj. 

! U arkitektuurasil le kaambalo’ yéetel diseenyo unibersaal. 



! Jump’éel gobyeerno ka’ u yu’ub ba’ax ku ya’ala’al ti’, u túumbenkunsa’al le leeyeso’ yéetel le jestyon 

administratiibao’ yo’osal le túumben foormas ti’al u táakbesa’al ujeel wíiniko’obo’. 

U BAASESIL LE KOMBOKATOORYAO’  

Yéetel le kombokatooryaa’ yaan u yéeya’al dyees jump’éel proyeektos ti’al u paaklan ts’o’oksa’al ichil 

jump’éel tayer kun káajal 27 ti’ maayo yéetel ku ts’o’okol 1 ti’ juunyo te’ 2018a’. Le proyeektos kun 

yéeybilo’ yaan u ts’o’oksa’al yéetel u yáantaj mentoores, medyadoores, asisteentes teeknikos, yéetel 

junmúuch’ kolaboradoores. 

Le meyajo’obo’ yaan u k’a’amalo’ob tu platafoormail Open Labs (http://www.openlabs.mx), k’a’amal 

8 ti’ febreero yéetel ku ts’o’okol 4 ti’ maarso te’ 2018a’. Le propweestaso’ je’el u béeytal u meeta’al chéen 

tumen juntúul wíinike’ wa u múuch meeta’al. Wa ku yéeya’al jump’éel propweesta múuch’ meeta’ane’, 

chéen juntúul je’el u béeytal u bo’ota’al u bine’; ujeelo’obo’ yaan u yantal u inskribiirtikubajo’ob 

formalmeente bey kolaboradoores wa u k’áato’ob táakpajal ichil le laboratooryoo’. Kaada partisipaante 

wa ekiipoe’ je’el u béeytal u na’aksik je’en buka’aj proyeektos u k’áate’. Le proyeektos kun yéeybilo’ 

k’a’abete’ je’ek’abo’ob ti’al u páajtal u táakpajal ujeel kolaboradoores u k’áato’ob meyaj ti’al u 

yáantajo’ob ti’al u meeta’al le prototiipoo’. Le meetike’, yaan ka’ap’éel foormas bix je’el u táakpajalo’ob 

ichil le laboratooryoa’: 

(1) u promotooril le proyeektoo’ 

(2) u kolaboradooril jump’éel le proyeektos ts’o’ok u yéeya’alo’ 

Ken ts’o’okok u yéeya’al le proyeektoso’, ti’ uláak’ jaatse’ yaan u je’ebel ujeel kombokatoorya ti’ le 

wíiniko’ob u k’áato’ob meyaj bey kolaoradoores ken jo’op u meyajta’al le propweestaso’. U 

kombokatooryail ti’ le kolaboradooreso’ yaan u je’ebel 18 ti’ maarso yéetel ku k’áalal 1 ti’ áabril te’ 

2018a’, tu platafoormail Open Labs (http://www.openlabs.mx). 

Ti’al u béeytal u yookolo’ob ichil le laboratooryoo’, tuláakal le taak u yookolo’obo’ k’a’abet u 

inskribiirtikubajo’ob yéetel u éejentiko’ob le baases yéetel le teerminos de refereensya yaan ti’ le 

kombokatooryaa’, aantes u ts’áabal k’ajóotbil ba’ax meyajilo’ob yéeya’abo’ob. Mixtáan u béeytal u 

yookol mix máak te’ laboratooryo wa ma’ tu meetaj u proseesoil le rejiistroo’ yéetel wa ma’ tu 

aseptaartaj u baasesil yéetel u teerminosil de refereensya ichil le k’iino’ob jets’a’ano’ob ichil le 

http://www.openlabs.mx


kombokatooryaa’. Le wíiniko’ob mixtáan u kúumplirtiko’ob u kompromiisoil le partisipasyoono’, 

mixtáan u béeytal u jupkubajo’ob ichil ujeel le kombokatooryaso’.  

BA’ALO’OB K’A’ABET U YOJÉETA’AL YO’OSAL LE LABORATOORYOO’  

Metodolojiiya  

Le laboratooryoa’ u k’áat meyaj bey jump’éel u platafoormail kaambale’, eksperimentasyoon, 

produksyoon yéetel prototipaado, tu’ux ka’ yanchajak le múuch’ meyajo’ ti’al u ma’alob ts’o’oksa’al le 

proyeektos yéeya’ano’obo’. Le propweestaso’ yaan u meyáajta’alo’ob tumen junmúuch’ wíiniko’ob 

jejeláas ba’al u yoojelo’ob yéetel ku meyáajtiko’ob, tu’ux kun táakpajal le promotooro’/promotoores 

yéetel le kolaboradoores u k’áato’ob meyajo’, yéetel u yáantaj le direktooreso’, mentoores yéetel 

medyadooreso’. Le organisasyoono’ yaan u meetik u p’áatal maas chéen ch’a’abil le meyajo’, yaan u 

yáantaj ti’al u meeta’al le meyajo’ yéetel ti’al u k’u’ubul le dokumentasyoon k’a’abet ti’ le proyeektos 

yéeya’ano’obo’. Ichil tuláakal u k’iinil le laboratooryoo’ yaan u meeta’al jejeláas aktibidaades je’en bix 

tsikbalo’obe’, presentasyoones, seminaaryos wa mejen-tayeeres yo’osal wa ba’ax.     

U yoorail u meeta’al le meyajo’ yaan u je’ets’el segun bix k’a’abet u meyajta’al le proyeektoso’, ba’ale’ 

yaan xan u táan óolta’al le aktibidaades yéetel u oraaryos le kúuchil tu’ux kun meetbil le 

laboratooryoo’ (ja’atskab yéetel taarde) 

Dokumentasyoon yéetel platafoorma dijitaal   

Le wíiniko’ob kun táakpajalo’ob ichil le meyaja’ yaan u meeta’al u meetiko’ob jump’éel ma’alob 

dokumentasyoon yo’osal le proyeektos kun meetbilo’, ichil le táayero yéetel bey ken ts’o’okok le 

meyajo’, yéetel ti’al u publikaartiko’ob le resultaadoso’ yéetel le koodigo fweenteo’, yéetel le liseensyas 

ka’ u promobeerto’ob jump’éel kultuura liibreo’ (open source wa liseensya je’ek’ab tiipo Creative 

Commons (CC BY-NC-ND) de tiipo “Atribución-No Comercial Sin Derivadas”, ti’al a k’ajóoltik le 

uusos je’el u cha’abal u yusáarta’alo’ ooken te’ siityo weeba’ http://creativecommons.org/licenses/by-

nc-nd/2.5/mx) yéetel le ba’alo’ob meeta’an ichil le laboratooryoa’. Yaan xan u meeta’al jump’éel 

platafoorma dijitaal bey tu’ux je’el u béeytal u li’isal le proyeektoso’, le dokumentasyoono’ yéetel u 

resultaadosil, le je’ela’ yéetel u tuukulil ka’ béeychajak u meeta’al reedes yéetel jump’éel espaasyo 

http://creativecommons.org/licenses/by-nc-nd/2.5/mx
http://creativecommons.org/licenses/by-nc-nd/2.5/mx


kompartiido tu’ux je’el u béeytal u ts’áabal k’ajóotbil le proyeektoso’. Le ken táakpajak wíinik ichil le 

kombokatooryaa’ ku na’atk’ajale’ le promotooreso’obo’ ku cha’iko’ob u li’isa’al le proyeektoso’ yéetel u 

ts’áabal k’ajóotbil ichil le platafoormao’. 

Rekisiitos teeknikos 

Le komitej kun yéeyik le meyajo’obo’ yaan u yilik wa je’el u béeytal u meeta’al le proyeektoso’. Le 

meetike’, yaan u maas baloraarta’al le proyeektos ma’alob u jets’mil u rekisiitos teeknikos yéetel 

espasyaaleso’. Le proyeektoso’obo’ yaan u meeta’alo’ob yéetel yaan u ye’esa’alo’ob te’ tu’ux kun 

meetbil le laboratooryoo’. Le organisasyoono’ yaan u yáantaj yéetel le nu’ukulo’ob baasikos k’a’abet 

ti’al u béeytal u meeta’al le proyeektos yéeya’ano’obo’ ba’ale’ aantese’ k’a’abet u k’áata’al tumen u 

promotooresil le propweestaso’.  

! U nuuktakil le laboratooryoo’ yaan u kordinaartiko’ob yéetel u superbisaartiko’ob u majáanta’al 

yéetel u yusáarta’al le nu’ukulo’ob ku ts’áabal tumen le organisasyoono’.   

! U tojol le materyaalo’ob wa ujeel nu’ukulo’ob teeknikos ma’ k’áata’an yéetel ma’ aprobaarta’an 

aanteso’ yaan u bo’ota’al tumen u awtooresil le proyeektoso’.  

! Le organisasyoono’ ku cha’ik u yusáarta’al je’en ba’ax sooftwerile’. Le meetike’, ku cha’ik u meyaj le 

partisipaantes yéetel aplikasyoones, yéetel ujeel nu’ukul informaatikoile’. Le wíiniko’ob ku 

táakpajalo’ob ichil le meyajo’ k’a’abet u yiliko’ob wa le komponeentes ken u yusáarto’ob yéetel le 

sooftwer liibreo’, wa keetel yéetel le liseensya kun biilalo’.   

! Wa ku yantal duuda ti’ le komitej yo’osal jump’éel nu’ukul teekniko ku k’áata’ale’ yaan u ts’áabal u 

yojéelt u promotooril le propweestao’. 

Ba’ax t’aanil kun usáarbil ichil le meyajo’: le laboratooryoo’ yaan u meeta’al ich káastelan t’aan. 

Tu’ux kun yantalo’ob, byaajes yéetel u jaanalil  

! Le organisasyoono’ yaan u bo’oltik u máan u yuumil le proyeektoo’ chéen wa ti’ ku yantal ichil le 

Repuublika Mejikaana’ yéetel bey ma’ ti’ ku kajtal Jo’e’. Wa jump’éel múuch’ meyaje’, yaan u 

bo’olta’al chéen u gaastos juntúulili’ wíinik yaan ichil le proyeektoo’.  



! U promotooresil le proyeektos yéetel le kolaboradoores mixtáan u kajtalo’ob Jo’o’ je’el u páajtal u 

solisitaartiko’ob tu’ux kun yantalo’obe’. Ba’ale’ kwaartos kompartiidos chéen 4 túul wíinik je’el u 

páajtal u yantale’. 

! Le organisasyoono’ yaan u tséentik tuláakal le partisipaantes ichil le laboratooryoo’. Le ma’ ti’ ku 

kajtalo’ob Jo’o’, yaan u ts’áabal ti’ob le óoxp’éel jaanal k’a’abeto’.  

! Le organisasyoono’ ku ya’alik ti’ le promotoores yéeya’ano’obo’ yéetel le kolaboradoores ma’ 

Jo’ilo’obo’ ka’ u kontrataarto’ob tu kweentaob jump’éel seguuro meediko yéetel de byaaje. Beyxan, 

ka’ u yojéelto’ob ba’ax k’a’abet ti’al u jo’osik u Biisa ti’ Meejiko, chéen wa ku k’a’abetchajal yo’osal 

u nasyonalidaad.  

Inskripsyoones  

! Tuláakal le wíiniko’ob u k’áato’ob táakpajal ichil le laboratooryoa’ k’a’abet u chupiko’ob yéetel u 

túuxtiko’ob le formulaaryo ku ts’áabal tumen Medialab-Prado yaan tu platafoormail Open 

Labso’ (http://www.openlabs.mx).  

! U k’iinil k’a’abet u túuxta’al le proyeektoso’: ku káajal 4 ti’ febreero yéetel ku ts’o’okol 4 ti’ maarso 

tu aanyoil 2018, tak las 12:00 pm tu yoorail u kaajil Meejiko.  

! Le kombokatoorya ti’ kolaboradooreso’ yaan u je’ebel 11 ti’ maarso yéetel ku k’a’alal 1 ti’ áabril tu 

aanyoil 2018, tak las 12:00 pm tu yoorail u kaajil Meejiko. 

U YÉEYA’AL LE MEYAJO’OBO’   

U komiteil u yéeya’aj 

Le komitej kun yéeyik le meyajo’obo’ yaan u formáarta’al tumen u direktooresil yéetel u mentooresil le 

tayero’, u Dekaanail u Eskweelail Umanidaades yéetel Edukasyoon, u direktoorail u Fundasyoonil SM 

Meejiko yéetel u Direktooril Medialab-Prado.  

Ba’ax kun ch’a’núuktbil ti’al u yéeya’al le meyajo’  

Ken jo’op u yéeya’al le proyeektoso’, le komiteo’ yaan u ch’a’núuktik:  

! Bey wa ku na’atk’ajal le propweestao’ 

! Wa ma’alob jets’a’anik u objetiibos yéetel bey wa taak u náajaltik ka’ k’éexek le sosyedaada’  



! Ka’ yanchajak ti’ jump’éel enfooke edukatiibo yéetel ka’ u meet u yantal kapasidaades  

! Bey wa ku táakpajal yéetel le objetiibos jeneraaleso’ yéetel le temaatika jets’a’an ichil le 

kombokatooryaa’ 

! Wa je’el u béeytal u meetik u yantal jump’éel paaklan áanteje’, ka’ béeychajak u meeta’al le 

propweestao’ yéetel bey ka’ béeychajak u ka’ je’ets’ele’  

! Wa je’el u béeytal u meeta’al yéetel le nu’ukulo’ob yano’ yéetel bey wa yaan u taak’inile’ 

! U ye’esa’al bix kun náajaltbil yéetel bix kun meetbil jump’éel ma’alob meyaj yéetel le rekuursos 

yano’ 

! Bey wa táan u táakpajal jejeláas konosimyeentose’ 

! U táakbesik yéetel u meetik u yantal le múuch’ meyaj ichil le jejeláas wíiniko’obo’ 

! U yusáarta’al wa u meeta’al nu’ukulo’ob bey je’el u yila’al u koodigoile’ yéetel ka’ yanchajak 

liseensyas ka’ u cha’ u yila’al bix meeta’abik le meyajo’ yéetel le resultaadoso’  

! U ka’ k’a’ajsik le ba’alo’ob tuba’antak ti’ le wíiniko’obo’ yéetel xan le sabeeres ansestraaleso’ 

! Wa beyxan táan u táakbesiko’ob u perspektiibail jeeneroe’ 

Yaan u baloraarta’al le jejeláas aproksimasyoones yéetel prosedeensyaso’, yéetel yaan xan u ju’upul ichil 

tuláakal le propweestas kun yéeybilo’obo’.  

Ba’ax k’iin yéetel tu’ux kun ts’áabil k’ajóotbil le resultaadoso’ 

Le proyeektos kun yéeybilo’obo’ yaan u ts’áabalo’ob k’ajóotbil 11 ti’ maarso yéetel u liistail le 

kolaboradoores kun yantal ichil kaada proyeektoo’ yaan u ts’áabal k’ajóotbil 15 ti’ áabril te’ 2018a’, tu 

platafoormail Open Labs (http://www.openlabs.mx), u paajinail le u Eskweelail Umanidaades yéetel 

Edukasyoon yaan tu Teknoloojikoil Monterreeyo’.  

U ts’áabal k’ajóotbil yéetel u séegirta’al le proyeektoso’ 

! Ken ts’o’oksa’ak le prototiiposo’ yaan u ts’áabal k’ajóotbil tumen u promotooresil yéetel u 

kolaboradooresil tu ts’ook jornaadail le tayero’  

! Ken ts’o’okok le táayero’, le prototiipos kun meetbilo’ yaan u ts’áabal k’ajóotbil ti’ le wíiniko’ob tu 

platafoormail Open Labso’ (http://www.openlabs.mx), u paajinail le u Eskweelail Umanidaades 

yéetel Edukasyoon yaan tu Teknoloojikoil Monterreeyo’.  



! Ts’okole’, le partisipaanteso’ ku ts’áaiko’ob permiiso u ts’áabal k’ajóotbil le proyeektos yéetel u 

dokumentasyoonesil, tu paajinas le organisadooreso’. 

Ba’ax k’a’abet u meetiko’ob le kun yéeybilo’obo’ 

! Le wíiniko’ob wa le ekiipos kun yéeybilo’obo’ yaan u komprometeertikubajo’ob u bino’ob te’ 

táayer yéetel le seminaaryos je’en buka’aj kun sáantalo’, kun meetbil desde 27 ti’ maayo tak 1 ti’ 

juunyo te’ 2018a’. 

! Beyxan, ku komprometeertikubajo’ob ti’al u ts’o’okso’ob pa’ateb yéetel u dokumentasyoonil le 

proyeektos proponeerta’ano’ yéetel k’a’abet xan u yantal ti’ob u báaloril u yáantik u ekiipo’ob ti’al 

ka’ béeychajak u ts’o’oksiko’ob uts le meyajo’.  

! Le wíiniko’ob kun yéeybilo’obo’ yaan u béeytal u yusáartiko’ob le nu’ukulo’ob wa ka’ u k’áato’ob 

permiiso ti’al u yusáartiko’ob aanteso’. Je’en ba’ax ujeel gaasto yo’osal materyaal wa nu’ukul ma’ 

yáax ts’áaja’an ojéetbil wa ma’ ts’áaja’an permiiso u yusáarta’ale’ yaan u bo’olta’al tumen u 

promotooresil le proyeektoo’.   

! U promotooresil le propweestaso’, chéen wa ma’ u je’ets’el ujeel alternatiibae’, táan u yóotiko’ob u 

filosofiiya Laboratooryos Syudadaanos, le o’olale’, yaan u ts’áabal k’ajóotbil le prototiipos yéetel 

liseensyas liibreso’. 

! Beyxan, je’en ba’ax k’iin ka’ e’esa’ak le proyeektos ich festibaales wa ekposisyooneso’, yéetel yuul 

ken e’esa’ak u imaajenes ich kataalogos wa paajinas weebe’, k’a’abet u ts’áabal k’ajóotbile’ meeta’ab 

yéetel le laboratooryo syudadaanoo’ Le dibersidaado’ u muuk’il le túumben meyajo’ te’ Jo’o’.  

! Beyxan, yuul k’a’abet u ts’áaiko’ob k’ajóotbil u k’aaba’ le wíiniko’ob áantanajo’ob ti’al u meeta’al le 

proyeektoso’ ts’okole’ le je’ela’ k’a’abet u ts’áabal k’ajóotbil yéetel liseensyas liibres.  

! Le proyeektos kun meetbilo’obo’ je’el u béeytal u ts’áabalo’ob k’ajóotbil ich kataalogos impreesose’ 

yéetel tu paajinas weeb le organisadooreso’obo’. 

Tu’ux ku náakal le responsabilidaado’  

Le organisadooreso’obo’ ma’ responsaableso’ob yo’osal le daatos wa konteniidos ken u yusáarto’ob le 

partisipaanteso’obo’. Beyxan, mix yo’osal u déerechosil le awtoro’ wa yo’osal le déerechos yaan u yil 

yéetel ujeel wíiniko’ob je’en bix jeets’lik te’ leeyeso’obo’.  



U na’ata’al yéetel u k’e’exel u teerminosil le Kombokatooryaa’ 

! Le wíiniko’ob formáarmij le komiteo’ je’el u béeytal u meetiko’ob aklarasyoones, u k’exiko’ob 

yéetel u meetiko’ob interpretasyoones ku tukultiko’ob k’a’abeto’.  

! Tuláakal le ba’alo’ob ma’ yáax táan óolta’abo’ob te’ Kombokatooryaa’ leti’ le komitej ken u yil 

ba’ax ken u meeto’ob yéetelo’.  

! Le ba’alo’ob kun ch’a’núuktbilo’, le kalifikasyoono’ yéetel le resultaadoso’obo’ ken je’ets’ke’ 

mixtáan u béeytal u k’e’exel. 

! U júupul wíinik te’ kombokatooryaa’ ku ts’áaik na’atbile’ táan u yóotik tuláakal u baasesil yéetel le 

konteniidos jets’a’an ichilo’.  


